Kopja Informali ta' Sentenza

MALTA

QORTI TAL-MAGISTRATI (MALTA)

BHALA QORTI TA' GUDIKATURA KRIMINALI
MAGISTRAT
AARON BUGEJA

Seduta tad-29 ta' Lulju, 2015
Numru. 160/2015

I1-Pulizija
(Spettur Saviour Baldacchino)
\£]

Imputata

[I-Qorti:

Rat l-imputazzjonijiet migjuba kontra Imputata fejn giet mixlija talli:

(I)nhar id-29 ta' Jannar tas-sena 2015 f'xi hin, ikkommettiet serq ta'
gojjellerija u cioe curkett min gewwa fond numru 11, Triq Mons.
Innocenz Zammit, Msida ghad-dannu ta' Marlyn (Mary Helen) Van
Der Graaf u jew ta' persuna/i ohra, liema serq huwa kkwalifikat, bil-
lok, bil-persuna u bil-valur li ma jaccedix is-somma ta' elfejn tlett mija
u disa w ghoxrin Ewro u sebgha w tletin ¢centezmu (€2329.37c); Art.
261(c)(d)(e), 264(1), 267, 268(a), 269(g) 279(a) tal-Kap. 9 tal-Ligijiet ta'
Malta.

(2) Talli nhar it-2 ta” Frar tas-sena 2015 ghall-habta tal-ghaxra ta filghodu
kkommettiet serq ta' gojjellerija u ¢joe ta' brazzuletta tad-deheb b’
valur ta' madwar mitt ewro (€100) minn gewwa l-fond 225, SeaCliff
Apartments, Triq it-Torri, Tas-Sliema ghad-dannu ta' Rose Attard u
jew ta' persuna/i ohra liema serq huwa ikkwalifikat, bil-lok u bil-
persuna ai termini tal-Art. 261(d)(e), 268(a), 269(g) tal-Kap. 9 tal-

Ligijiet ta' Malta.

Kif ukoll li gewwa Tas-Sliema meta b’diversi atti maghmulin minnha
wkoll jekk fi zminijjiet differenti u li jiksru l-istess dispozizzjoni tal-Ligi

u li gew maghmula b’rizoluzzjoni wahda:

(3)Talli f'okkazjoni li sehhet madwar xahrejn qabel ix-xahar ta'
Dicembru tas-sena 2014 ikkommettiet serq ta’ lira tad-deheb u ta'

gojjellerija u cioe ta' gizerana b’salib tad-deheb u curkett taz-zwieg li

b’kollox jammontaw ghal-madwar elf, u hamsin ewro (€1050) minn
gewwa l-fond Costa Del Mar, Flat 8, Triq Locker, Tigne, Sliema ghad-
dannu ta’” Austin u Sharon Gauci Maisire u/jew ta' persuna/i ohra,
liema serq huwa kkwalifikat bil-lok, bil-persuna u bil-valur li ma
jeccedix is-somma ta' elfejn, tlett mija u disa w ghoxrin Ewro u
sebgha w tletin centezmu (€2329.37¢) skont 1-Art. 18, 261(c)(d)(e), 267,
268(a), 269(g), 279(a) tal-Kap. 9 tal-Ligijiet ta Malta.

(4) Talli matul ix- xahar ta Dicembru tas-sena 2014 ikkommettiet serq ta
gojjellerija u ¢joe ta' pedent bi djamanti, zewgt crieket tal-fidda, u
curkett iehor tad-deheb b’fossa blu li b’kollox jammontaw ghal-
madwar elf, hames mija w hamsin ewro (€1550) minn gewwa fond
Costa Del Mar, Flat 8, Triq Locker, Tigne, Sliema ghad-dannu ta'
Austin u Sharon Gauci Maistre u jew ta persuna/i ohra, liema serq
huwa kkwalifikat, bil-lok, bil-persuna u bil-valur li ma jeccedix is-
somma ta' elfejn, tlett mija u disa w ghoxrin Ewro u sebgha w tletin
centezmu (€2329.37¢) ai termini tal-Art. 18, 261(c)(d)(e), 267, 268(a),
269(g) u 279(a) tal- Kap. 9 tal-Ligijiet ta' Malta.

(5)Talli matul ix-xahar ta' Jannar tas-sena 2015 ikkommettiet serq ta'
gojjellerija u cioe ta' pedent bi djamant li jiswa elf, seba mija w
hamsin ewro (€1,750) min gewwa fond Costa Del Mar, Flat 8, Triq
Locker, Tigne, Sliema ghad-dannu ta' Austin u Sharon Gauci Maistre

u jew ta' persuna/i ohra, liema serq huwa kkwalifikat, bil-lok, bil-

persuna u bil-valur li ma jeccedix is-somma ta' elfejn, tlett mija u disa
w ghoxrin Ewro u sebgha w tletin ¢entezmu (€2329.37c) ai termini
tal-Art. 18, 261(c)(d)(e), 267, 268(a), 269(g) 279(a) tal-Kap. 9 tal-Ligijiet

ta’ Malta.

Rat id-dokumenti ezibiti u 1-atti processwali kollha.

Rat li matul il-kors tal-ezami tal-imputata ai termini tal-Artikolu 392(1)
tal-Kodici Kriminali l-imputata stqarret 1i hija hatja tal-imputazzjonijiet

migjuba kontra taghha skont kif specifikat aktar ‘il fuq.

Wara li rat I-Artikoli 392A(1) u 453(1) tal-Kodi¢i Kriminali tat zmien
qasir lill-imputata sabiex tirtira l-ammissjoni taghha u wara li regghet
stagsiet lill-imputata x'ghandha xi tghid dwar Il-imputazzjonijiet
migjuba kontra taghha, fil-prezenza tal-konsulent legali taghha, hija
rega’ tenniet li kienet hatja skont kif kienet tenna ftit qabel. Il-Qorti

hadet nota bil-miktub ta’ din id-deciZjoni tal-imputata fl-atti tal-kawza.

II-Qorti rat ukoll l-istqarrijiet li ghamlu l-partijiet kif riflessi fil-verbali

tas-seduti taghha;

Rat ukoll l-ordni taghha sabiex id-Direttur tas-Servizzi tal-Probation u
Parole jipprepara relazzjoni fl-isfond tal-Artikolu 11 tal-Kapitolu 446 tal-

Ligijiet ta” Malta.

Rat li matul is-seduta tas-26 ta’ Gunju 2015 Donnalise Livori mill-Uffi¢ju
tad-Direttur tas-Servizzi tal-Probation u Parole ipprezentat rapport
verbali taghha fejn ikkonkludiet li l-imputata hija kandidata idoneja
sabiex taghmel servizz fil-komunita’ ghalkemm hasset 1i ma kienx

hemm lok ghall-estremi ta” supervizjoni.

[I-Qorti hadet ukoll konjizzjoni tat-trattazzjoni tal-partijiet u hadet

konjizzjoni tal-argumenti tal-Prosekuzzjoni fis-sens illi :

(1) kwantu ghall-ewwel imputazzjoni d-deheb meritu tal-kaz u li kien
jitforma r-refurtiva gie restitwit lil sidu;

(2) kwantu ghat-tieni, t-tielet, ir-raba’ u l-hames imputazzjoni dehru r-
rapprezentanti tad-derubati li ddikjaraw illi I-valur tar-refurtiva li
ghadu ma giex ritornat kien jammonta ghall-figura magbula bejn
il-partijiet ta' elfejn u tmien mitt Ewro (€2800);

(3)wara li nqgabdet fil-fatt, l-imputata kkoperat mal-Pulizija kif

jirrizulta mill-interrogatorju taghha;

L-Avukat Difensur tenna li :

1. l-imputata ghandha fedina penali netta;

2. illi hija persuna illi sseparat ta' eta' zghira wara li kienet mizzewga lil
persuna li mieghu z-zwieg ma rnexxiex u halliha f'diffikultajiet kbar
u rabbiet lit-tifel wahedha;

3. li ghaddejja wkoll minn perjodu stressanti hafna in partikolari in
konsegwenza ghal dak li wassal ghal dan il-kaz;

4. hija kienet lesta li thallas lura lid-derubati I-ammont maqbul bejnha u
d-derubati;

5. fic-cirkostanzi ta’” dan il-kaz l-imputata rregistrat ammissjoni mill-
ewwel, fl-aktar stadju bikri tal-proceduri penali u ghandha tinghata
riduzzjoni fil-piena stante I-ammissjoni bikrija;

6. l-imputata ghandha tinghata ¢ans ahhari sabiex tipprova tqum fuq
saqajha;

7. l-imputata irrikonoxxiet 1i Zbaljat.

Ikkunsidrat : -

In vista tal-ammissjoni imtennija tal-imputata ghall-imputazzjonijiet
migjuba kontriha kif specifikati aktar ‘il fuq, hija ma ghandhiex
alternattiva ghajr li ssib lil imputata hatja tal-imputazzjonijiet migjuba

kontra taghha.

I1-Qorti tithem li jista” jkun veru li dan il-kaz tnissel minn mument hazin
li hakem lill-imputata. Pero l-istess Qorti ma tistax tinjora l-fatt li I-
imputata tradiet il-fiduc¢ja ta” dawk li kienu jtuha x-xoghol li minnu
kienet tista taqla’ 1-hobza ta” kuljum taghha. Biss mill-banda l-ohra
ghandha l-fedina penali taghha netta. II-Qorti gieset ukoll ir-relazzjoni
pozittiva tal-Ufficjal tal-Probation Donnalise Livori, fejn ma giex indikat

li l-imputata tehtieg li tkun taht supervizjoni.

Din il-Qorti tqis li fic-cirkostanzi ta” dan il-kaz l-imputata ghandha tpatti
ghal eghmilha mhux biss billi trodd lura lid-derubati l-valur fi flus tal-
oggetti kollha li serqet stante li l-gravita ta’ dak li wetqet jimmerita
sentenza ta’ prigunerija. Izda fi¢c-cirkostanzi tal-kaz, tenut kont tal-
ammissjoni bikrija taghha nonche tal-fedina penali netta taghha, tal-
koperazzjoni taghha mal-Pulizija, kif ukoll mar-rieda pruvata taghha li
thallas lid-derubati l-bilan¢ rimanenti, din il-Qorti tqis li fic-¢irkostanzi
tal-kaz, ikun aktar ahjar ghas-socjeta u l-parte civile jekk l-imputata
tkompli tahdem u b’hekk ikollha minn fejn tkompli thallas lill-vitmi tas-

serq il-bilan¢ kollu tal-flus mehuda minnha indebitament.

Mill-banda 1-ohra huwa mehtieg pero li I-hatja tifhem kemm huwa hazin
dak li ghamlet u li ghalih issa trid thallas lis-so¢jeta’ 1i hija offendiet bir-

reati taghha billi, tirrendi ruhha so¢jalment utli u taghmel ghadd twil ta’

sieghat ta” xoghol lil min hu fil-bZzonn minghajr ma tithallas tieghu; u fl-

istess hin ma tkunx ta” aktar piz fuq is-socjeta.

Illi in kwantu ghat-talba tal-imputata sabiex isimha ma jigix imxandar
fil-mezzi tal-istampa, ghar-ragunijiet imsemmija mid-Difiza fin-nota
taghha (i ma gietx imwiegba mill-Prosekuzzjoni permezz ta’ nota,
ghalkemm kien hemm opposizzjoni verbali matul is-seduta), tqis li fic-
cirkostanzi ta’ dan il-kaz, il-kriterja ta” kemm huma strettament mehtieg
li ssir ir-restrizzjoni tal-pubbli¢ita’ u kemm din il-mizura tkun
proporzjonata, gew soddisfatti u dan ukoll fid-dawl sabiex l-ghanijiet
ahharija ta” din is-sentenza u tal-piena inflitta jkunu jistghu jintlahqu

b’success. Ghalhekk tilga’ t-talba.

DECIDE

li wara li rat I-Artikoli 17, 18, 31, 261(c)(d)(e), 267, 268(a), 279(a), 280(1),
281, 532A u 532B tal-Kodici Kriminali geghda ssib lil Imputata, fuq I-

ammissjoni inkondizzjonata taghha stess, hatja tal-imputazzjonijiet
migjuba kontra taghha u wara li rat ukoll 1-Artikoli 2, 7, 11 sa” 14 u 24
tal-Kapitolu 446 tal-Ligijiet ta” Malta, minflok taghti piena ta’ prigunerija
kontra Imputata, izda meta hadet kont ukoll tal-valur gholi tal-oggetti
misruqa minnha nonche l-agir taghha wara li nqabdet u l-effett ta” dan
ir-reat fuq il-vitmi, geghda tqieghed lill-hatja taht ordni ta’ servizz fil-
komunita” bil-kundizzjoni li taghmel xoghol bla hlas ghal tliet mitt
siegha f'dak il-post u b’dawk l-arrangamenti li jsiru mid-Direttur tas-
Servizzi tal-Probation u Parole u bil-kondizzjonijiet kollha I-ohra

imsemmija fid-digriet hawn anness.

A tenur tal-Artikolu 11(4) tal-Kapitolu 446 tal-Ligijiet ta’ Malta, il-Qorti
tiddikjara wkoll li gabel ma emanat tali ordni, hija kienet fissret lill-hatja
bi kliem car u li jinftiehem, l-effetti tal-ordni ta” servizz fil-komunita kif
ukoll tal-kondizzjonijiet kollha elenkati fid-digriet anness ma’ din is-
sentenza u li f'kaz li tonqos milli tikkonforma ruhha ma’ dawk I-
ordnijiet u dawk il-kondizzjonijiet u/jew f'kaz li taghmel reat iehor hija,
tista tinghata sentenza ghar-reati li taghhom instabet hatja b’din is-
sentenza, nonche l-konsegwenzi li jistghu jigu sofferti f'kaz ta’” nuqqas

t’adezjoni mat-termini tal-ordni hawn fuq imsemmi.

Ai termini tal-Artikolu 11(5) tal-Kapitolu 446 tal-Ligijiet ta” Malta, il-

Qorti tordna li kopja ta’ din is-sentenza u tal-ordni ta’ servizz fil-

komunita bid-digriet ta’ llum stess ghandhom jigu trasmessi minnufih
lid-Direttur tas-Servizzi ta” Probation u Parole, lill-Ufficjal tal-Probation
assenjat lill-hatja kif ukoll lill-awtoritajiet responsabbli mis-sorveljanza

tat-twettieq tal-ordni hawn fuq imsemmi.

A tenur ta’ u wara li rat 1-Artikoli 532A u 1-Artikolu 24 tal-Kapitolu 446
tal-Ligijiet ta” Malta, il-Qorti geghda tordna lil hatja sabiex thallas lil
parte civile Austin u Sharon Gauci Maistre s-somma bilangjali ta” elef u
tminn mitt euro (€1800) rapprezentanti d-danni sofferti minhabba s-serq

hawn fuq ammess mill-hatja fi Zzmien erbgha xhur.

Finalment il-Qorti tordna li ai termini tal-Artikolu 392A(2) tal-Kapitolu 9
tal-Ligijiet ta” Malta l-atti kollha ta” dawn il-proceduri u kopja ta’ din is-

sentenza jintbaghtu lill-Avukat Generali fiz-zmien moghti mil-Ligi.

Moghtija illum 29 ta’ Lulju 2015 fil-Qrati tal-Gustizzja, Valletta.

< Sentenza Finali >

